
AVV. JULIANA SCERRI FERRANTE

Seduta tat-Tnejn, 20 ta’ Jannar 2020
SENTENZA PARZJALI

Talba Numru 278/2019SFJ

Sharon Darmanin (266473M)
VS.
Francis Abela (235550M) u Carmela sive Carmen Abela (671154M)

It-Tribunal:

Ra |-Avviz tat-Talba ipprezentat fl-1 ta’ Ottubru 2019 li permezz tieghu l-attri¢i talbet i I-konvenuti jkunu
ikkundannati jhallsuha l-ammont ta’ elf u mija u dsatax-il Ewro u sitta u hamsin ¢entezmu (€1,119.56)
rapprezentanti danni ikkagunati fuq il-vettura Chevrolet Cruze wara li waqgghu xi pannelli fotovoltaici fuq I-
istess vettura mill-bejt proprjeta tal-konvenuti fl-indirizz 68, “Redeemer”, Trig Dun Gwann Cilia, Fal Qormi.

Ra r-Risposta ipprezentata fit-18 ta’ Ottubru 2019 li permezz taghha I-konvenuti ressqu numru ta’
eccezzjonijiet izda fosthom I-irritwalita u n-nullita tal-kawza stante li I-attri¢i kienet diga fethet kawza
quddiem i¢-Centru Malti tal-Arbitragg (M5731/2019) u kienet irrinunzjat ghal tali atti fis-17 ta’ Settembru
2019 izda bagghet ma hallset xejn mill-ispejjez u ghalhekk ma setghetx issir kawza ohra ghall-istess haga
gabel jithallsu tali spejjez, u dan ai termini tal-Art. 907(2) tal-Kap. 12 tal-Ligijiet ta’ Malta.

Ra li fis-seduta tad-9 ta’ Dicembru 2019 saret trattazzjoni dwar l-ewwel e¢¢ezzjoni tal-konvenuti u I-kawza
thalliet sabiex tinghata sentenza preliminari fuq l-istess e¢cezzjoni.

Konsiderazzjonijiet

L-ewwel ec¢cezzjoni tal-konvenuti giet sostnuta mid-dokument FA1 (fol. 13). Dan id-dokument huwa kopja
ta’ nota ta’ cessjoni ipprezentata mill-attri¢i nhar is-17 ta’ Settembru 2019 fl-atti tal-Arbitragg Mandatorju
M5731/2019) fl-ismijiet premessi.

It-Tribunal hawn jirrileva li huwa evidenti li [-avukati tal-partijiet, fit-trattazzjoni relattiva kif ukoll kif jidher
mill-verbali relattivi, jagblu li huwa minnu i din in-nota ta’ ¢essjoni giet ipprezentata fl-atti tal-arbitragg
relattiv.

Il-kwistjoni ghalhekk hija wahda li tibbaza ruhha fuq I-Art. 907(2) tal-Kap. 12 tal-Ligijiet ta’ Malta.
L-Art. 907(2) jipprovdi:

“ll-parti li tirrinunzja ghall-atti ghandha thallas |-ispejjez tal-kawza u hija ma tistax tibda kawza ohra ghall-
istess haga, qabel ma tkun fil-fatt hallset dawk I-ispejjez lill-parti |-ohra.”

L-attrici ammettiet in-nuggas u tramite l-avukat taghha qalet li kienet lesta thallas |-ispejjez relattivi (verbal
tat-13 ta’ Novembru 2019).

L-avukat tal-konvenuti jargumenta li I-ligi hija ¢ara fis-sens li kemme-il darba tali hlas ma jkunx sar, I-attrici
“ma tistax tibda kawza”.

L-attrici tirribatti ghal dan billi tghid li tali nuggas huwa wiehed sanabbli.

It-Tribunal jirreferi ghas-sentenza fl-ismijiet John Camilleri vs. Philip Attard, deciza mill-Qorti tal-Appell
fis-27 ta’ Gunju 2014. Fil-prim’ istanza ta’ dik il-kawza (ikkonfermata fl-appell), kien gie osservat:

“llli ghar-rigward tal-ewwel ecc¢ezzjoni preliminari mqajma mill-imharrek, jidher li din tistrieh fuq
dak li jipprovdi l-artikolu 907(2) tal-Kapitolu 12 tal-Ligijiet ta’ Malta;

i matul iz-zmien |i kienet miexja |-kawza, ma tressqet l-ebda prova biex tissostanzja din I-
eccezzjoni. ll-piz ta’ dik il-prova kien jaqa’ fuq I-imharrek. Din i¢-Cirkostanza regghet issemmiet
mill-gharef difensur tal-imharrek waqt it-trattazzjoni tal-gheluq, imma I-Qorti m’ghandhiex elementi
bizzejjed fl-atti tal-kawza biex issib jekk huwiex minnu jew le li |-atturi naqsu li jhallsu l-ispejjez tal-
kawza ta’ qabel, jew jekk I-ewwel kawza kinitx tabilhaqq fuq I-istess suggett;

llli ghalhekk, bla ebda hsara ghal kull rimedju li I-imharrek jista’ jkollu dwar din il-pendenza, I-
eccezzjoni m’hijiex sejra tintlaga”™

It-Tribunal gieghed jirrileva dan biss ghal skopijiet ta’ kompletezza u sabiex ma jonqosx li jindirizza dan il-
punt.

L-attur, f'din il-kawza, ma ressaq ebda prova li I-hlas mitlub mill-Art. 907(2) tal-Kap. 12 kien sar qabel ma
nfethet I-kawza. Anzi l-attrici ammettiet in-nuggas u tramite I-avukat taghha qgalet li kienet lesta thallas |-
ispejjez relattivi (verbal tat-13 ta’ Novembru 2019). Minn naha I-ohra I-konvenuti ma pprezentaw ebda
prova li I-kawza ohra quddiem ic- Centru tal-Arbitragg kienet saret ghall-istess haga kif infatti indikaw fir-
risposta taghhom.

Hemm zewg toroq li jista’ jiehu t-Tribunal. It-Tribunal jista’ jaghzel it-triq tar-rigorozita, li hija ferm accettata
mill-urisprudenza, kif ukoll it-triq suggerita mill-attri¢i, ukoll accettata mill-gurisprudenza. Hekk, fis-
sentenza fl-ismijiet Nadia Zammit noe vs. Edward Anastasi et (de¢iza mill-Prim’ Awla fit-2 ta’ Lulju
2009), il-Prim’ Awla abbraccjat interpretazzjoni stretta tal-Art. 907(2) tal-Kap. 12 u qalet li I-attri¢ci nomine
ma setghetx tiftah dik il-kawza ladarba nagset li thallas |-ispejjez taxxati tal-kawza bl-istess mertu li kienet
marret dezerta. Fuq I-istess linji mxiet il-Qorti tal-Appell (Inferjuri) meta ma sabet xejn x’tikkritika f'decizjoni
tat-Tribunal ta’ Revizjoni Amministrattiva (ara Azzopardi Waterproofing Limited vs. Transport Malta,
deciza fit 30 ta’ Lulju 2018).

It-triq inqas rigoruza izda legalment solida giet ukoll abbraécjata mill-grati. F'dan is-sens, it-Tribunal
jirreferi ghall-gurisprudenza citata mill-attri¢i fit-trattazzjoni relattiva, jigifieri Anna Ellul et vs. Anthony
Caruana et, deciza mill-Prim’ Awla fid-19 ta’ Frar 2008. II-Prim’ Awla kienet qalet:

“Tassew illi l-art. 907(2) tal-Kodi¢i ta’ Organizzazzjoni u Proc¢edura Civili jghid illi I-parti li tkun
irrinunzjat ghall-atti ma tistax tibda kawza ohra ghall-istess haga qabel ma tkun hallset lill-parti |-

ohra l-ispejjez ta’ l-ewwel kawza. Madankollu, dak in-nuqqas ma huwiex wiehed illi, taht I-art. 789
tal-Kodici ta’ Organizzazzjoni u Procedura Civili, igib in-nullita ta’ atti gudizzjarji.

Ghalhekk, ghalkemm is-smigh tal-kawza dwar it-talbiet ta’ l-atturi ma jistax jinbeda gabel ma
dawn ikunu hallsu I-ispejjez ta’ I-ewwel kawza, il-konsegwenza tkun mhux illi jithassru l-atti izda illi
I-kawza tibqa’ sine die sakemm I-ispejjez ikunu thallsu.”

Minn lenti purament prattika, it-Tribunal josserva li jekk kellu jilga’ I-ewwel ec¢ezzjoni u konsegwentement
jiddikjara I-kawza nulla u jillibera lill-konvenuti mill-osservanza tal-gudizzju, il-pass logiku huwa Ii I-
konvenuti jhallsu I-ispejjez kollha necessarji u billi I-materja principali ta’ din l-azzjoni jkun ghadu mhux
deciz, jifthu kawza ohra.

Ghalhekk, fid-dawl ta’ dan, it-Tribunal ma jinsabx propens li jabbra¢cja r-ragunament tal-konvenuti anki
specjalment fis-sens ta’ zamma mal-ispirtu ta’ thaqqis ta’ rigorozita endemiku ghal xi ligijiet specjali.

Ghaldagstant, it-Tribunal jichad I-ewwel e¢¢ezzjoni.

Decide

Ghaldagstant, it-Tribunal jaqta’ u jiddeciedi billi jichad l-ewwel e¢éezzjoni u jiddiferixxi I-kawza sine die
sakemm l-ispejjez tal-Arbitragg Mandatorju M5731/2019 jithallsu.

It-Tribunal jordna li l-ispejjez tal-kawza jkunu rizervati ghas-sentenza finali.

AVV. JULIANA SCERRI FERRANTE
B.A., L.P., Mag. lur. (Int. Law), LL.D.

